
Na osnovu člana 6. stav 5., a u vezi sa članom 1. stav 5. i čl. 2. i 3. Zakona o 
vanjskotrgovinskoj politici (“Službeni glasnik BiH“, broj 7/98) i čl. 2. i 14. Zakona o 
Vijeću ministara Bosne i Hercegovine i ministarstvima Bosne i Hercegovine 
(“Službeni glasnik BiH“, broj 11/00), Vijeće ministara Bosne i Hercegovine, na 92. 
sjednici održanoj 19. novembra 2002. godine, donijelo je 

ODLUKU 
O IZMJENAMA I DOPUNAMA ODLUKE O KLASIFIKACIJI ROBA NA 

REŽIME IZVOZA I UVOZA 

I 

U Odluci o klasifikaciji roba na režime izvoza i uvoza (“Službeni glasnik BiH“, br. 
22/98 i 30/02), tačka II mijenja se i glasi: 

“II 

Za robe koje se uvoze za potrebe reprodukcije i zaštite zdravlja životinja i biljaka, 
dozvolu izdaje Ministarstvo vanjske trgovine i ekonomskih odnosa (u daljem tekstu: 
Ministarstvo), uz saglasnost i mišljenje nadležnih državnih i/ili entitetskih organa u 
Bosni i Hercegovini. 

Roba iz stava 1. ove tačke utvrđena je u Prilogu broj 1. “Popis roba za reprodukciju i 
zaštitu životinja i biljaka“, koji je sastavni dio ove odluke. 

U Prilogu broj 1. oznaka oblika uvoza “LBx“ zamjenjuje se oznakom oblika uvoza 
“D“.“ 

II 

Tačka III mijenja se i glasi: 

“III 

Za opojne droge, lijekove, krv i njezine frakcije i slične farmaceutske proizvode, 
dozvolu izdaje Ministarstvo, uz saglasnost i mišljenje nadležnih državnih i/ili 
entitetskih organa u Bosni i Hercegovini. 

Roba iz stava 1. ove tačke utvrđena je u Prilogu broj 2. “Popis opojnih droga, 
lijekova, frakcija krvi i sličnih farmaceutskih proizvoda“, koji je sastavni dio ove 
odluke.“ 



III 

U tački IV st. 1. i 2. zamjenjuju se novim stavom 1. koji glasi: 

“Za ostale robe klasificirane prema režimima izvoza i uvoza na osnovu dozvole “D“, 
dozvolu izdaje Ministarstvo, uz saglasnost i mišljenje nadležnih državnih i/ili 
entitetskih organa u Bosni i Hercegovini. 

Roba iz stava 1. ove tačke utvrđena je u Prilogu broj 3. “Popis ostalih roba 
klasificiranih na osnovu dozvole “D“, koji je sastavni dio ove odluke.“ 

IV 

Dosadašnja tačka V briše se. 

V 

U tački VI u stavu 1, u sedmom redu, u zagradi, iza broja “1/98“ dodaju se novi 
brojevi koji glase: “5/98, 7/98, 22/98 i 31/02“. 

VI 

Dosadašnje tač. VII, VIII i IX postaju tač. VI, VII i VIII. 

VII 

Iza dosadašnje tačke IX koja je postala tačka VIII, dodaje se nova tačka IX, koja glasi: 

“IX 

Ministarstvo će donijeti uputstva za provođenje ove odluke u roku od sedam dana od 
dana donošenja ove odluke.“ 

VIII 

Odluka stupa na snagu danom objavljivanja u “Službenom glasniku BiH“, a objavit će 
se i u službenim glasilima entiteta i Brčko Distrikta Bosne i Hercegovine. 

 

VM broj 263/02 19. novembra 2002. godine Sarajevo 

 

Predsjedavajući Vijeća ministara BiH dr.Dragan Mikerević, s. r. 

 

  





  

  





  

  

  





  

  







 


